
Յուրաքանչյուր ուսուցիչ, ով ցանկանում է աշխատել նորովի պետք է փոխի իր 

մանկավարժական գործունեությունը՝նպատակ ունենալով խթանել երեխաների 

ակտիվությունը ոչ միայն դասաժամին, այլև դասից դուրս: Յուրաքանչյուր երեխա 

բնությունից օժտված է որևէ շնորհով, որը կարող է բացահայտել ուսուցիչը և 

նպաստել հետագայում դրա ճիշտ կիրառմանը:Այս հարցում ուսուցչին կօգնի 

նախագծային մեթոդը: 

Քանի որ ես կենսաբանության ուսուցչուհի եմ, շատ եմ կարևորում այս մեթոդի 

կիրառությունը հատկապես բնապահպանական առանցքային թեմաների ուսուցման 

գործում:Այս նոր տեխնոլոգիայի կիրառումը հնարավորություն կտա ինտեգրացված 

ներկայացնել տեղական և գլոբալ մակարդակով անընդհատ փոփոխվող 

բնապահպանական հիմնախնդիրները:Բնապահպանական թեմաների ուսուցումը 

նոր տեխնոլոգիաների կիրառմամբ պայմանավորված է նաև կրթության ոլորտում ՀՀ 

պետական օրենսդրական փաստաթղթերի պահանջներով: 

Ներկայումս կրթության ոլորտը գտնվում է բարեփոխումների 

փուլում:Անհրաժեշտություն է առաջանում կիրառել կրթական նոր տեխնոլոգիաներ, 

որոնք հնարավորություն կտան ինտեգրացված ներկայացնել 

տեղական,տարածաշրջանային և գլոբալ մակարդակներով անընդհատ փոփոխվող 

բնապահպանական հիմնախնդիրները: 

Արդեն ուսուցման գործընթաց մտած ՝ գործընթացը մասերի բաժանող ակտիվ 

առանձին ռազմավարություններին ու ձևերին փոխարինելու են գալիս 

մանկավարժական տեխնոլոգիաները:Նախագծային տեխնոլոգիան 

մանկավարժության մեջ նոր երևույթ է:Վերջին ժամանակներում շատ երկրներում 

դրան մեծ ուշադրություն են ընձեռնում:Այս բազմափուլ գործընթացը ներկայացվել 

ամերիկացի փիլիսոփա և մանկավարժ Ջոն Դյուիի կողմից:Նա առաջարկում էր 

ուսուցումը կազմակերպել հաշվի առնելով սովորողի հետաքրքրություները, նրա 

ակտիվ,ինքնուրույն, նպատակաուղղված անհատական կամ խմբային 

գործունեությունը, որի ընթացքում կարող էր լուծվել որոշակի հիմնախնդիր:Անցյալ 

դարի 90-ական թվականներից  սկսած նորարական տարրեռ ներմուծած 

նախագծման մեթոդը իր հիմնավոր տեղն է զբաղեցնում աշխարհի առաջատար 

երկրներում կիրառվող կրթական տեխնոլոգիաներում որպես ոչ ավանդական 

ուսուցման ձև և սովորողներին մղում է դեպի հետազոտական, ստեղծագործական 

գործունեության և հնարավորության ընձեռնում որոշակի լուծումներ գտնելու 

համար: 

Այսօր այս տեխնոլոգիան կրթական գործընթացում հիմնարար և նորարար է 

համարվում:Մարդկային գործունեության տարբեր ոլորտներում շատ է 

օգտագործվում նախագծումը:Ուսուցման գործընթացում նախագծային 

տեխնոլոգիան համարվում է ինտերակտիվ,այն նպաստում է սովորողների 

ինքնուրույն գիտելիքների ձեռքբերմանը , ձևավորում է առանձնահատուկ 

կարողություններ ու հմտություններ՝տեղեկատվական դաշտում և տարբեր 

իրավիճակներում կողմնորոշվելու և հետազոտական աշխատանքներ 

կազմակերպելու համար,ինչպես նաև գտնելու ոչ ստանդարտ լուծումներ, 

քննադատական մտածողություն ձևավորելու համար: Նախագծային տեխնոլոգիայի 

նպատակն է կրթության տարբեր մակարդակներում սովորողների մոտ՝ 

• Ընդլայնել բնապահպանական գիտելիքներ 

• Զարգացնել որոշակի հմտություններ 

• Նպաստել կյանքի տարբեր իրավիճակներում կողմնորոշմանը 

• Ձևավորել բնապահպանական մշակութային արժեքներ 

Քանի որ բնապահպանական գիտելիքները դինամիկ են և նոր լուծումներ են 

պահանջում:Այս տեխնոլոգիան կիրառելի է բնագիտական դասընթացներ 

կազմակերպելիս:Որպես նախագծային գործունեության արդյունք 

սովորողների կողմից տվյալ ժամանակահատվածին համապատասխան 

կստեղծվեն ՝ էլեկտրոնային կայքեր, թերթեր, հրապարակումներ, 

տեսաֆիլմեր, քարտեզներ, խորհրդատվական փաթեթներ, տեղեկատուներ, 

բառարաններ, սցենարներ, ճանապարհորդական օրագրեր, վերտուալ 

էքսկուրսիաներ, որոնք կնպաստեն բնապահպանական հիմնախնդիրների և 

դրանց լուծումների իրազեկմանը՝ տեղական, տարածաշրջանային և գլոբալ 

մակարդակներով:  

 Կրթությունը գիտելիքների  

                                                                              քանակը չէ, այլ   լիակատար   

                                                                             ըմբռնումն ու հմուտ   

                                                                             կիրառումն այն ամենի, ինչ  

                                                                              գիտես: 

                                                                                                       Ադոլֆ Դիստերվիզ 

                               Գրական ակնարկ  

Նախագծային տեխնոլոգիան մանկավարժության մեջ նոր երևույթ է:Վերջին 

ժամանակներում շատ երկրներում դրան մեծ ուշադրություն են ընձեռնում:Այս 

մեթոդը իր հիմնարար տեղն է զբաղեցնում աշխարհի առաջատար երկրներում 

կիրառվող կրթական տեխնոլոգիաներում որպես ոչ ավանդական ուսուցման 

ձև,սովորողներին մղում է հետազոտական, ստեղծագործական գործունեության և 

հնարավորություն է ընձեռնում որոշակի լուծումներ գտնելու համար: 

Նախագծային ուսուցումը անհրաժեշտ է որովհետև սովորեցնում է աշակերտներին 

ինքնուրույնություն, քննադատական միտք, մտածել փաստերի հիման վրա, ընդունել 

ինքնուրույն հիմնավորված լուծումներ և սովորել աշխատել թիմում ՝ կատարելով 

սոցիալական տարբեր դերեր: 

Е.С. Полат 

Նախագծային կրթությունը ուղղորդված է լուծելու հետաքրքրիր խնդիր 

ձևակերպված հենց աշակերտների կողմից:Այդ խնդիրների լուծումը ունի պրակտիկ 

բնույթ և էական է հենց իր բացահայտողի համար: 

 http://dou.gtn.net»  

Նախագիծ ֆրանսերենից թարգմանաբար նշանակում է դեպի առաջ, ճանապարհ 

դեպի նպատակ: Նախագծային բազմափուլ գործընթացը կարելի է սահմանել որպես 

կրթական տեխնոլոգիա , որը նպաստում է սովորողների նոր գիտելիքների ձեռք 

բերմանը:Սովորողների մոտ ձևավորվում է առանձնահատուկ կարողություններ ու 

հմտություններ, տարբեր իրավիճակում կողմնորոշվելու, լուծումներ գտնելու, 

հետազոտական աշխատանքներ կազմակերպելու համար: Այն հնարավորություն է 

տալիս աշխատելու որպես թիմի անդամներ, ղեկավարելով համագործակցության և 

http://dou.gtn.net/

փոխօգնության սկզբունքներով, ինչպես նաև ապահովելով անվտանգ 

աշխատանքային միջավայր: 

Նախագիծ բնորոշումը ՝ հասնել ցանկալի արդյունքների որոշակի 
ժամկետներում համապատասխան ռեսուրսներով: 

Նախագիծ կրթական տեխնոլոգիայի ընդհանուր նպատակներն են ՝ 

• Ձեռք բերել փորձ և գիտելիքներ տվյալ ոլորտում ՝ տարբեր դիսցիպլիններից 

օգտվելով 

• Կառուցել նախագիծ նախկինում ձեռք բերված գիտելիքների և ներկա 

ուսունասիրությունների վրա  

• Ձևավորել ինքնուրույն աշխատելու, այլոց հետ համատեղ համագործակցելու, 

ժամանակահատվածը հստակ բաշխելու կարողություններ և հմտություններ  

• Զարգացնել սովորողների մոտ կազմակերպչական կարողությունները և 

հմտությունները  

• Բարձրացնել սեփական անձի ինքնավստահությունը և վերահսկողությունը: 

ՈՒսուցման գործընթացում սովորողները կունենան տեսանելի արդյունք, եթե 

կարողանան՝ 

• Սահմանել հստակ և իրագործելի նպատակ  

• Ներկայացնել աշխատանքի արդիականությունը և թեման՝ սովորողի 

հետաքրքրությունների շրջանակում 

• Դրսևորել կարողություններ ՝ կազմակերպելու նախագծային աշխատանքը  

• Շփվել և համագործակցել ծրագրի ղեկավարի և մյուս մասնագետների հետ 

• Կազմել աշխատանքային գործունեության նախնական նկարագրությունը, որը 

հնարավոր կլինի գնահատեկ ըստ փուլերի  

• Վարել աշխատանքային տետրեր և կազմել հաշվետվություն  

• Կատարել փորձեր, հավաքագրել տվյալները ՝ կանխատեսել արդյունքը և ըստ 

դրա իրականացնել գործողություններ 

• Գնահատել փաստացի եղած արդյունքները և համեմատել դրանք իր 

նախնական նկարագրության՝ կանխատեսելի արդյունքների հետ 

• Կարողանալ ընտրել և գնահատել թեմայի վերաբերյալ տարբեր աղբյուրներ և 

ըստ անհրաժեշտության օգտագործել դրանք  

• Ցուցաբերել տեղեկատվությունից օգտվելու գրագիտություն  

• Մտածել և պարբերաբար  անդրադարձ կատարել ՝ հստակեցնել գոյություն 

ունեցող գաղափարները և վերանայել իրենց ընկալումը, երևույթները և 

իրադարձությունները 

• Պատրաստել զեկույց (տարբեր տարբերակներով)՝ տրամաբանական, 

հետևողական ու հակիրճ ՝ համապատասխան գրականության ցանկով  

• Լուծել խնդիրները նորարարական մեթոդներով 

• Ներկայացնել նախագիծը, պաշտպանել իր դիրքորոշումը 

 

 

Նախագծային  գործունեություն իրականացնելու համար, անհրաժեշտ է 
հաշվի առնել հեևյալը. 

1.Նախագիծը նպատակային աշխատանք է, որը չի կարելի անավարտ թողնել:Այն 

իրականացնողներին տալիս է նոր գիտելիքներ, փորձ, և այստեղ գնահատվում է 

վերջնական արդյունքր: 

2.Նախագիծը բարդ աշխատանք է , որը կազմված է տարբեր տեսակի 

գործողություններից՝ 

 

• Աշխատանքային պլանի կազմում 

• Տեղեկատվության հավաքագրում և մշակում  

• Տարբեր խմբերի հետ աշխատանք 

• Նյութերի քննարկում  

• Հանձնարարականների ներկայացում 

• Հաշվետվությունների ներկայացում  

 

Նախագծային գործունեության բոլոր տարրերը միացած են որպես 

ամբողջություն:Յուրաքանչյուր գործունեության ընթացքում սովորողները ձեռք են 

բերում գիտելիքներ և նրանց մոտ ձևավորվում են կարողություններ ու 

հմտություններ: 

3.Կարևորվում է գործնական աշխատանքը և այն համարվում է բաղադրիչ: 

4.Նախագծի իրականացումը բազմաբնույթ աշխատանք է՝  

• աշխատանք տեղեկատվության հետ և  

• եզրահանգումների կատարում: 

5.Նախագծային գործունեությունը պարունակում է ակտիվ գործունեության 

տարրեր, որոնք օգնում են ուժեղացնելու դրդապատճառը, փոքրացնում ՝ ձախողելու 

վախը:Սովորողը դառնում է ակտիվ սուբյեկտ, որն տիրապետում է 

տեղեկատվությանը և ընդունակ է մարդկանց հետ ճիշտ հարաբերվել : 

 

                                         

                                           ՆԱԽԱԳԻԾ         

                                                   

Նախագծի 

պրոբլեմը 

(  ինչու է կարևոր ) 

  

Նպատակը  

(ինչու ենք 

իրականցնում  

) 

Իրականացմ

ան քայլերը 

(ինչպես 

պիտի 

իրականցնենք  

) 

Մեթոդները 

(  ինչ 

ռազմավարությո

ւն 

Պիտի 

կիրառենք) 

Արդյունք

ը 

( ինչ 

պիտի 

ունենան

ք  ) 

Պրոբլեմի 

արդիականություն

ը, 

դրդապատճառը 

Նպատակա- 

ուղղվածությու

նը 

Խնդրի  

դրվածքը 

Մեթոդների 

Ընտրություն, 

պլանավորում 

Սպասվո

ղ 

արդյունք

ը 

Նախագիծը սկսվում է մասնակիցների մոտիվացիայից։ Մասնակիցներին 

հնարավորոթյուն տվեք զգալու՝ ինչ ասել է իսկական թիմ, գրի առեք և քննարկեք  

յուրաքանչյուր մասնակցի արտահայտած գաղափար կամ միտք: Նախագծային 

աշխատանքներ իրականացնելու ընթացքում այդ երկխոսությունը անհրաժեշտ 

պայման է։ 

Սովորողի կարծիքը հաշվի առնելը սկզբունք է, որն անպայման հարկավոր է հաշվի 

առնել։ Սովորողների հետ միասին աշխատանքային ուղեցույց ստեղծեք, աշխատեք 

համատեղ ստեղծված աշխատանքային կանոնների համաձայն: Ընդհանուր 

համաձայնության եկեք աշխատանքի ընթացքում առաջացած դժվարությունները 

հաղթահարելիս։ Հաշվի առնելով մասնակիցների նախասիրություններն ու բնական 

հատկությունները՝  կատարեք աշխատանքի հնարավորինս հստակ բաժանում։                   

    

                      

 

 

                            Հետազոտության ընթացքը 

Ուսուցիչների  տեղեկացվածությունը նախագծային ուսուցմանը 

 

Այս  վերապատրաստման շրջանակներում, երբ ծանոթացա  ուսուցման 

նախագծային տեխնոլոգիային, փորձեցի սոցհարցման միջոցով պարզել՝ 

ուսուցիչները որքանով են տեղեկացված և որքանով են կարևորում նախագծային 

ուսուցման դերը սովորողների նախաձեռնողականության և սովորել սովորելու 

կարողունակության զարգացման գործում: Հարցումը ժամաքանակի սղության 

պատճառով, կատարվել է ուսուցիչների քսանհոգանոց խմբում: Հարցաթերթիկի 

օրինակը տրված է հավելված 1-ում:Հարցման արդյունքները ներկայացվում են 

ստորև ՝ դիագրամի տեսքով: 

Այս դիագրամից պարզ երևում է, որ հարցվողների 70%-ը տեղյակ չէ կամ էլ 

մակերեսային գաղափար ունի նախագծային ուսուցման մասին: Իսկ 

դասավանդողների պատասխաններից ակնհայտ է դառնում, որ այն օգնում է 

առարկայական նյութի յուրացումը դարձնել անհատական և իմաստալից: 

Սովորողները կարողանում են իրենց գիտելիքները կիրառել գործնականում, փորձ 

ձեռք բերել: Նպաստում է նաև աշակերտների համագործակցային 

կարողությունների, թիմային աշխատանքի զարգացմանը:  

Սոց հարցումից հետո ինձ համար մտահոգիչ եղավ.ինչ է լինելու այդ 70% 

ուսուցիչների հետ, ինչպես են իրագործելու այդ ծրագիրը դպրոցում ՝ լինելով այդքան 

անտեղյակ: Նոր հարցում կազմելու անհրաժեշտություն առաջացավ 

  Հարցաթերթ՝ https://forms.gle/pXWjSivhMd9Whn72A   

Մենք կարծում ենք, որ բավականին լուրջ աջակցություն են սպասում ԿԳՄՍ 

նախարարությունից և այդ նոր և լուրջ գործընթացում իրենք մենակ չեն 

մնա:Թեպետ Կզնակը կազմակերպում է  նախագծային ուսուցման առցանց 

դասընթացներ, բայց միևնույն է մինչև ուսուցիչը դա չկիրառի իր դասապրոցեսում և 

վերահսկողության տակ ՝ ուղղումներ ստանալով, նա շատ կդժվարանա կամ չի 

կարողանա իրականացնել պատշաճ ձևով:  

 

 Եզրակացություն 

30%-Այո

70%-ՈՉ

https://forms.gle/pXWjSivhMd9Whn72A

Ոչ մի այլ ռազմավարություն սովորողների մոտ ինքնակառավարման 

հմտությունների զարգացման առումով, այնքան արդյունավետ չէ, որքան սա:Այն 

օգնում է առարկայական նյութի յուրացումը դարձնել անհատական և 

իմաստալից:Նախագծերն անփոխարինելի են կյանքի մասին գիտելիքներ և 

մասնավորապես կյանքում սովորելու և ուրիշների հետ փոխհարաբերվելու 

հմտություններ տալու տեսակետից:Նախագծային աշխատանքը դասավանդողներին 

ազատում է բազմաթիվ առօրեական հանձնարարություններից, իսկ սովորողներին 

հնարավորություն է տալիս իրազեկվելու , դրսևորելու եռանդ , ինքնակառավարում, 

համագործակցել մյուսերի հետ: Այսպիսով, նախագծային ուսուցման դերը 

անփոխարիելի է սովորողների նախաձեռնողականության և սովորել – սովորելու 

կարողունակության զարգացման գործում: 

ՀԱՎԵԼՎԱԾ 1 

Հարցաթերթիկ 

Հարցի բովանդակություն  Այո Ոչ 

1.Ծանոթ եք կրթության նախագծային 

տեխնոլոգիային: 

 

2.Երբևէ կիրառել եք այն: 

 

3.Կարևորում եք այդ մեթոդի դերը 

աշակերտների 

նախաձեռնողականության 

զարգացման գործում: 

 

4.Ծանոթ եք այդ մեթոդի 

կազմակերպման կարգին: 

 

5.Կարևորում եք այդ մեթոդի դերը 

աշակերտների սովորել սովորելու 

կարողունակության զարգացման 

գործում: 

6.Ծանոթ եք այդ մեթոդի 

գնահատման կարգին: 

 

7.Նախագծային մեթոդը նպաստում է 

արդյոք աշակերտների 

համագործակցային հմտությունների 

զարգացմանը: 

 

8.Նախագծային մեթոդը նպաստում է 

արդյոք սովորողների 

ինքնակառավարման զարգացմանը: 

 

9.Նախագծային աշխատանքը 

ազատում է արդյոք ուսուցիչներին 

առօրյա բազմաթիվ 

հանձնարարություններից: 

 

10.Օգնում է արդյոք կյանքում 

առարկայական յուրացրած նյութի 

կիրառմանը: 

